
ദേശീയ പാതാ വികസനത്തിന് ദേവസ്വങ്ങളുടെ സ്ഥലം ഏറ്റെടുക്കല്‍

ചോദ്യം ഉത്തരം

ശ്രീ. എച്ച്. സലാം
ശ്രീ. വി.എൻ വാസവൻ

(തുറമുഖ - സഹകരണ - ദേവസ്വം വകുപ്പ് മന്ത്രി)

(എ)

ദേശീയ പാത 66-ന്റെ വികസനവുമായി ബന്ധപ്പെട്ട്

വിവിധ ദേവസ്വങ്ങളുടെ ഭൂമി, കെട്ടിടം എന്നിവ
നാഷണല്‍ ഹെെവേ അതോറിറ്റി ഓഫ് ഇന്‍ഡ്യ
ഏറ്റെടുക്കുന്ന സാഹചര്യമുണ്ടായിട്ടുണ്ടോ; എങ്കില്‍
ഇങ്ങനെ ഏതൊക്കെ ദേവസ്വങ്ങളുടെ ഭൂമിയും
കെട്ടിടവും ഏറ്റെടുക്കപ്പെട്ടിട്ടുണ്ട്; വിശദാംശം
ലഭ്യമാക്കുമോ;

(എ) ഉണ്ട്. തിരുവിതാംകൂര്‍ ദേവസ്വം ബോര്‍ഡിന്റെ ഉള്ളൂര്‍,
വര്‍ക്കല, കൊല്ലം, കരുനാഗപ്പള്ളി, വൈക്കം,
ഹരിപ്പാട്, അമ്പലപ്പുഴ ഗ്രൂപ്പുകളില്‍പെട്ട വിവിധ
ദേവസ്വങ്ങളില്‍ നിന്നായി ദേശീയപാത
വികസനത്തിന്റെ ഭാഗമായി ഭൂമി/ കെട്ടിടം എന്നിവ
ഏറ്റെടുത്തിട്ടുണ്ട്. അവയുടെ ബോര്‍ഡില്‍ നിന്നും
ലഭ്യമായ വിവരങ്ങള്‍ അനുബന്ധമായി ചേര്‍ക്കുന്നു.

ഗുരുവായൂര്‍ ദേവസ്വത്തിന്റെ ഉടമസ്ഥതയിലുള്ള

പറവൂര്‍ താലൂക്ക് കോടുവള്ളി വില്ലേജ് സര്‍വ്വേ നമ്പര്‍
194/3 ല്‍ പെട്ട 5.60 ആര്‍ ഭൂമിയില്‍ നിന്നും 0.32
ആര്‍ ഭൂമി ദേശീയപാത വികസനത്തിനായി

അക്വയര്‍ ചെയ്തിട്ടുണ്ട്.

മലബാര്‍ ദേവസ്വം ബോര്‍ഡിന്റെ കാസര്‍ഗോഡ്
ഡിവിഷന് കീഴിലുള്ള ശ്രീ നെല്ലിയോട്ട് ഭഗവതി
ക്ഷേത്രം, കോഴിക്കോട് ഡിവിഷന് കീഴിലുള്ള ശ്രീ
തിരുവങ്ങാട് ശിവ ക്ഷേത്രം, ശ്രീ പോയില്‍ക്കാവ്
ദേവസ്വം, തലശ്ശേരി ഡിവിഷന് കീഴിലുള്ള എടക്കാട്
ശ്രീ മഹാവിഷ്ണു ക്ഷേത്രം, പൂഴാതിപ്പടി ശ്രീ മുത്തപ്പന്‍

ക്ഷേത്രം, ചിറക്കല്‍ കോവിലകം ദേവസ്വം,
കളരിവാതുക്കല്‍ ദേവസ്വം, കുഞ്ഞിമംഗലം

വീരചാമുണ്ഡി ക്ഷേത്രം എന്നിവയുടെ ഭൂമി
ദേശീയപാത വികസനത്തിനായി ഏറ്റെടുത്തിട്ടുണ്ട്.

(ബി) ഇത്തരത്തില്‍ ഭൂമി, കെട്ടിടം എന്നിവ
ഏറ്റെടുക്കപ്പെട്ടപ്പോള്‍ അതിന് നഷ്ടപരിഹാരം
ലഭ്യമായിട്ടുണ്ടോ; എങ്കില്‍ പ്രസ്തുത നഷ്ടപരിഹാരത്തുക

അതത് ക്ഷേത്രങ്ങള്‍ക്കും സ്ഥാപനങ്ങള്‍ക്കുമാണോ

അതോ ദേവസ്വം ബോര്‍ഡുകള്‍ക്കാണോ
ലഭിച്ചതെന്ന് വ്യക്തമാക്കുമോ; പ്രസ്തുത തുക അതത്
സ്ഥാപനങ്ങള്‍ക്ക് നല്‍കുവാന്‍ നടപടി
സ്വീകരിക്കുമോ;

(ബി) തിരുവിതാംകൂര്‍ ദേവസ്വം ബോര്‍ഡിന്റെ വിവിധ
ഗ്രൂപ്പുകളില്‍ നിന്നും ഏറ്റെടുത്ത ഭൂമിയുടെയും
നിര്‍മ്മിതികളുടെയും നഷ്ടപരിഹാരത്തുക ദേവസ്വം
ബോര്‍ഡിന് അനുവദിക്കുന്നതിന് സര്‍ക്കാര്‍
തീരുമാനം കൈക്കൊണ്ടിട്ടുണ്ട്. എന്നാല്‍
നഷ്ടപരിഹാരത്തുക ദേവസ്വം കമ്മീഷണറുടെ ജനറല്‍
അക്കൗണ്ടിലേക്ക് പൂര്‍ണമായും അനുവദിച്ച്
ലഭ്യമായിട്ടില്ല. ആയത് ദേവസ്വം കമ്മീഷണറുടെ
ജനറല്‍ അക്കൗണ്ടിലേക്ക് അനുവദിച്ച്

1 of 2



ലഭിക്കുന്നതിനുള്ള നടപടികള്‍ വിവിധ
ഘട്ടങ്ങളിലാണ്.

ഗുരുവായൂര്‍ ദേവസ്വത്തിന്റെ ഉടമസ്ഥതയിലുള്ള

ഭൂമിയില്‍ നിന്നും അക്വയര്‍ ചെയ്ത 0.32 ആര്‍

ഭൂമിയുടെ നഷ്ടപരിഹാരമായി 9,90,332.93 രൂപ
ലഭിച്ചിട്ടുണ്ട്.

ദേശീയപാത വികസനത്തിനായി ഭൂമി
ഏറ്റെടുത്തിട്ടുള്ള മലബാര്‍ ദേവസ്വം ബോര്‍ഡിന്
കീഴിലുള്ള ക്ഷേത്രങ്ങളില്‍ നഷ്ടപരിഹാരത്തുക ലഭിച്ച
ക്ഷേത്രങ്ങള്‍ക്ക് തുക അതാതു ക്ഷേത്രങ്ങളുടെ

അക്കൗണ്ടിലാണ് ലഭിച്ചിട്ടുള്ളത്. നഷ്ടപരിഹാരത്തുക

ലഭിക്കുവാനുള്ള ക്ഷേത്രങ്ങളുമായി ബന്ധപ്പെട്ട്

കോടതി വ്യവഹാരങ്ങളുള്‍പ്പെടെയുള്ള
തുടര്‍നടപടികള്‍ നടന്നുവരുന്നു.

(സി)
ഭൂമി സംബന്ധിച്ച രേഖകളുടെ അഭാവത്തില്‍

നഷ്ടപരിഹാര തുക ലഭ്യമാകാതെ പോയ
ക്ഷേത്രങ്ങള്‍ക്കും സ്ഥാപനങ്ങള്‍ക്കും പ്രസ്തുത തുക
ലഭ്യമാക്കുന്നതിന് നടപടി സ്വീകരിക്കുമോ?

(സി) ഭൂമി സംബന്ധിച്ച രേഖകളുടെ അഭാവത്തില്‍

നഷ്ടപരിഹാര തുക ലഭ്യമാകാതെ പോയ
ക്ഷേത്രങ്ങള്‍ക്കും സ്ഥാപനങ്ങള്‍ക്കും പ്രസ്തുത തുക
ലഭ്യമാക്കുന്നതിനുള്ള നടപടികള്‍ ജില്ലാ
അടിസ്ഥാനത്തിലും സര്‍ക്കാര്‍ തലത്തിലും പല
ഘട്ടങ്ങളിലായി നടന്നു വരുന്നു.

സെക്ഷൻ ഓഫീസർ

